
LIDÈ BIZNIS YO NAN DOWNSTATE TE RANTRE NAN KANPAY GOUVÈNÈ 

CUOMO POU OGMANTE SALÈ MINIMÓM NAN 
 

Philippe Dauman nan Viacom, Kevin Ryan nan Gilt Groupe ak Doug Steiner nan 
Steiner Studios sipòte Kanpay “Fight for Fair Pay” 

 
Lidè Biznis yo rekonèt Benefis Ekonomik pou Ogmante salè minimòm nan a 

$10.50 nan tout eta ak $11.50 nan Vil New York  

 

Gouvènè Andrew M. Cuomo jodia te anonse ke lidè biznis yo nan Vil New York, Long 
Island te rantre nan kanpay “Fight for Fair Pay“ pou ogmante salè minimòm nan New 
York ane sa a. 42 Lidè biznis sa yo reprezante yon gwo sipò sektè prive a –sa ki gen 
ladan kèk nan lidè biznis ki pi enpòtan ak yon etalaj ti biznis – pou pwopozisyon 
Gouvènè a, sa ki ogmante salè minimòm nan de montan aktyèl la $8.75 a pwopozisyon 
$10.50 nan tout eta ak $11.50 nan vil New York. 
 

“Ogmante salè minimòm nan pa sèlman yon bon nouvèl pou travayè nou yo kap touche 
yon salè ki ba – men se bon nouvèl tou pou ekonomi New York la, e mwen kontan 
dèske lidè biznis yo toupatou nan Eta ap fè tande vwa yo,” Gouvènè Cuomo te deklare. 
“Plis lajan nan pòch travayè kap touche salè minimòm yo sa vle di ti biznis yo ap 
depanse plis lajan ak ponpe l nan ekonomi nou an. Mwen remèsye lidè biznis sa yo 
paske yo te rejwenn kanpay Fight for Fair Pay, e travay ansanm nou pral ogmante salè 
minimòm nan New York ane sa a.” 
 

An total, 1.3 milyon Nouyòkè pral eksperimante salè ki pi elve kòm yon rezilta nan 
ogmantasyon salè minimòm, sa ki tradwi an yon $3.4 milya nan valè ekonomik dirèk 
nan tout eta – sa vle di plis Nouyòkè pral gen lajan pou yo depanse nan byen ak sèvis 
nan kominote yo. Pandan dènye sis ogmantasyon nan salè minimòm Eta New York la, 
travay te ogmante nan endistri yo ki gen anpil travayè ki touche salè minimòm. 
 

Lidè biznis yo ki te rejwenn kanpay Gouvènè a Fight for Fair Pay campaign gen ladan: 
 

Vil New York   
 

Long Island  



 

Haitian Creole 

 

Hudson Valley  
 
Wap jwenn yon tablo repatisyon rejyonal sou $3.4 milya nan valè ekonomik dirèk ak 1.3 
milyon Nouyòkè ki pral eksperimante salè ki pi elve nan kad ogmantasyon an disponib la. 
 
Gouvènè a ap ankouraje Nouyòkè yo pou antre nan kanpay #Fight4FairPay lè yo 
kontakte lejislatè yo nan Eta; detay yo disponib nan sitwèb Fight for Fair Pay .  
 
Yon salè minimòm rezonab se yon nesesite nan fason pou ogmante estanda lavi pou 
travayè yo, redwi povrete, ankouraje pratik ki jis ak pi efikas pou biznis yo, epitou asire 
manm yo ki pi frajil nan mendèv la kapab kontribiye nan ekonomi an. Yon ogmantasyon 
nan salè minimòm pral afekte fi ak adilt yo piplis, e li pral retire plis pase 100,000 
Nouyòkè nan povrete. 
 
Plis pase 594,000 Nouyòkè touche salè minimòm aktyèl la $8.75 pa èdtan. Eta te pran 
aksyon pou ogmante salè minimòm nan pwogresivman de $7.25, lè Gouvènè Cuomo te 
antre nan administrasyon an, a $9.00 nan fen ane 2015. Pwogrè sa a te enpòtan men li 
pat ase pou l te konpanse yon tandans antyèman ki te wè salè minimòm lan tonbe anba 
mwayèn salè pa èdtan nan eta, kounye a plis pase $30. Gouvènè a pwopoze yon fwa 
ankò pou ogmante salè minimòm pou ogmante revni pou anpil moun ki touche salè nan 
fanmi ki gen revni fèb yo, sa ki pral egalman ede ekonomi lokal yo. 
 
Vil New York 
 
Philippe Dauman, Prezidan ak PDG Viacom te deklare, “Pwopozisyon Gouvènè Cuomo 
pou ogmante salè minimòm eta ak vil la se yon etap rezonab nan direksyon pou restore 
espwa pou travayè yo ki anba echèl ekonomik lan. Ekonomi nou an ap rekipere, men 
pousantaj salè yo pat kenbe vitès la. Ogmante salè minimòm nan se yon fason pou 
adrese pwoblèm sa a.” 
 
Kevin Ryan, Prezidan ak Fondatè Gilt Groupe te deklare, “Vil New York chè anpil e salè 
minimòm aktyèl la mwens pase sa ki nesesè pou viv isit la. Pwopozisyon Gouvènè 
Cuomo a ta reprezante yon ogmantasyon peman 31% pou travayè yo ki touche salè 
minimòm nan vil la nan 2016. Pifò nan anplwayè yo ta dakò ke sa se yon bagay ki 
ekitab ak desan e nou sipòte l.” 
 
Doug Steiner, Prezidan Steiner Studios te deklare, “Mwen apwiye ogmantasyon salè 
minimòm nan. Moun yo kap travay aplentan pa ta dwe ap viv anba nivo povrete. E 
ogmantasyon nan salè a se jis lajan kap retounen nan ekonomi lokal la, sa kap ede tout 
moun.” 
 
Kathryn Wylde, Prezidan ak PDG NYC Partnership te deklare, “Semèn pase, Biwo 
Statistik Travay te rapòte ke pousantaj chomaj nasyonal la te bese a 5.5 pousan e yo te 
kreye nouvo djòb nan yon ritm elve, men kwasans salè nan peyi a rete konpwomi. Fòs 
mache a pa jenere pwosperite pataje ke pifò Ameriken yo espere e plan Gouvènè a pou 

yon ogmantasyon salè pou travayè ki touche salè pi ba yo klèman se fason ki pi dirèk 
pou korije sa.” 
 
Mark Jaffe, Prezidan ak PDG Chanm Komès Greater NY te deklare, “Pwopozisyon 
Gouvènè a pou ogmante salè minimòm nan te pwojte nan valè ekonomik dirèk $1.9 
milya nan Vil York e $3.4 milya toupatou nan eta. Se sa egzakteman ki pral kenbe 
biznis yo pou devlope la– konsomatè yo ki gen plis lajan pou depanse nan kominote yo. 
Yon ogmantasyon nan salè minimòm se bon direksyon pou biznis ansanm avèk travayè 
yo – e nou kontan pou n sipòte demann Gouvènè Cuomo nan sans sa.” 
 
David Sorbaro, PDG Mavis Discount Tire ak MavisTire.com te deklare, “Stimile aktivite 
ekonomik esansyèl pou kenbe elan nou apre gwo resesyon an. Lè yo ogmante salè 
minimòm New York, plis travayè pral eksperimante salè ki elve– tradwi nan yon 
ogmantasyon dirèk nan aktivite ekonomik. Plis konsomatè pral gen plis lajan pou yo 
depanse nan atik ak sèvis asire pou ranfòse ekonomi nou an, de kwen an kwen, nan 
kominote yo toupatou nan eta.” 
 
Sandra Wilkin, Fondatè ak Prezidan Bradford Companies ak Ko-Fondatè Konsèy 
Women’s Builders te deklare, “Kòm prezidan yon konpayi konstriksyon enpòtan fanm 
posede, mwen tap defann fanm yo nan endistri mwen an pandan tout karyè m. Fanm yo 
reprezante de fason dispwopòsyonèlman pami sila yo kap touche salè ki pi ba, sa ki 
enjisteman siprime potansyèl yo. Ogmante salè minimòm nan se yon viktwa pou fanm 
yo nan tout endistri yo.” 
 
Lloyd Williams, Prezidan ak PDG Chanm Komès Greater Harlem te deklare, “Chanm 
Komès Greater Harlem rejwenn avèk kominote biznis New York pou sipòte yon 
ogmantasyon ki nesesè nan salè minimòm New York. Li pwouve ke lè travayè yo gen 
plis lajan pou yo depanse, yo depanse l lokalman, stimile ekonomi an epi jenere aktivite 
ki pi nesesè a ti biznis nou yo ansanm avèk kominote a kòm yonsèl. Li klè ke kèlkeswa 
sa biznis yo pral peye nan mendèv la pral konpanse nan miltip fason enkli ogmante 
aktivite biznis ansanm avèk nouvo djòb. Nou remèsye Gouvènè Cuomo pou lidèchip li 
sou kesyon sa e li ankouraje lejislati a pou pase pwopozisyon salè minimòm nan 
pandan sesyon an.” 
 
Carlo A. Scissura, Prezidan ak PDG Chanm Komès Brooklyn te deklare, “Yon 
ogmantasyon nan salè pral mennen dirèkteman nan pi gwo aktivite ekonomik nan Vil 
New York ak toupatou nan eta. Ekonomi nou an te fè yon wout long nan dènye ane ki 
sot pase yo, e kounye a se moman pou devlope sou elan sa pou bay yon ogmantasyon 
nan salè minimòm a plis pase 570,000 travayè nan senk awondisman yo enkli plizyè 
dizèn milye isit la nan Brooklyn – kidonk yo ka jenere menm plis aktivite ekonomik.” 
 
John Mullane, Prezidan Transcon International te deklare, “Biznis tout gwosè ap 
benefisye grandman de yon ogmantasyon nan salè minimòm, asire kwasans ekonomik 
kontinyèl nan tout Vil New York ak nan rès eta a. Salè ki pi elve pral ede ponpe lajan 
nan ekonomi lokal yo kòm moun yo ap depanse plis nan lajan travay yo– spesyalman, 
$1.9 milya nan Vil New York. Ogmante salè minimòm lan $10.50 nan tout eta ak $11.50 

nan Vil New York se absoliman yon bagay biznis yo ta dwe teni kont. Yon salè minimòm 
ki mwens pase sa ki pwopoze a pa pral soutni fanmi yo okenn kote nan Eta New York 
ankò.” 
 
Amy Tanenbaum, Vis Prezidan Egzekitif SICIS te deklare, “Lè travayè yo ka kouvri 
bezwen debaz yo, li bon pou biznis yo. Ogmante salè a $11.50 nan Vil New York vle di 
plis travayè ki pa distrè nan travay la, ap mande kijan yo pral bay pitit yo manje oswa 
peye lwaye a. Ogmante pwodiktivite travayè sila yo pral plis pase peye yon 
ogmantasyon nan salè, e salè reyèl yo tradwi nan ogmantasyon depans nan tout 
kominote a. Nou ankouraje lejislati a pou pase ogmantasyon salè minimòm nan pandan 
sesyon sa a.” 
 
David Khouri, Direktè pou KGBL te deklare, “Lè salè minimòm lan ogmante, ekonomi an 
tankou yonsèl benefisye nan ogmantasyon depans konsomatè a ansanm avèk plis 
moun ak fanmi kap chèche ogmante revni yo. Nou se yon vil ki gen depans elve, e nou 
sipòte plan Gouvènè Cuomo pou ogmante salè minimòm nan Eta New York ak nan Vil 
New York pou ede travayè nou yo ki touche salè ki ba. Se yon pwopozisyon ki pral bon 
pou ekonomi an, ogmante depans, ak benefisye vil ak eta nou an.” 
 
James Clark, Pwopriyetè Look North NY te deklare, “Yon mare kap monte ap soulve 
tout bato yo. Lè yon travayè resevwa plis nan salè, yo pral ogmante depans yo. Kounye 
a ogmantasyon nan depans sa pral kondwi a yon ogmantasyon nan liy biznis lan ak plis 
travay sou tab la. Mwen aplodi Gouvènè Cuomo pou pwopozisyon sa a e map rete tann 
pou mare a kap monte nan ogmante salè minimòm lan nan otè $1.9 milya isit la nan Vil 
New York.” 
 
Long Island 
 
Robert Fonti, Suffolk Prezidan Konsèy Biznis Long Island te deklare, “Nenpòt 
ogmantasyon nan salè minimòm nan New York pral mete $382 milyon nan pòch 
travayè Long Island yo kap travay san pran souf. Pifò nan lajan sa san dout ap retounen 
nan ekonomi lokal nou an, kòm travayè sa yo– plis pase 200,000 an total – depanse 
salè siplemantè yo nan sèvis ak atik debaz nan tout kominote nou yo. Se yon sitiyasyon 
viktwa pou travayè ansanm avèk biznis yo.” 
 
Adrian Fassett, Prezidan Konsèy Opòtinite Ekonomik Suffolk te deklare, “Ogmante salè 
minimòm nan pral stimile aktivite ekonomi nan ekonomi lokal yo, enkli pa nou an isit la 
nan Long Island. Plis aktivite ekonomik– kòm plis pase 200,000 moun pral 
eksperimante yon ogmantasyon nan salè yo – sa pral mennen nan kominote ki pi bon, 
ak pi fò. Yon kominte Long Island kap pwospere e ki gen anpil enèji– toulède pral 
ranfòse nan ogmante salè minimòm nan.” 
 
Keith Barrett, Prezidan Huntington Station Business Improvement District te deklare, 
“Youn nan pi bon bagay nou ka fè pou ranfòse ekonomi Long Island se pou ogmante 
kantite lajan moun yo ap depanse ak envesti isit la. Lè yo ogmante salè minimòm jan 
Gouvènè a ap pwopoze – a $10.50 nan Eta New York ak $11.50 nan Vil New York – 

pral gen plis lajan nan pòch travayè long Island yo ki travay san pran souf ki pral, 
anretou itilize l pou achte atik ak sèvis nan tout kominote yo tankou Huntington. Pou 
rezon sa a, li enpòtan ke nou ede pase pwopozisyon salè minimòm Gouvènè a pandan 
sesyon sa a.” 
 
Mitch Pally, Direktè Egzekitif Long Island Builders' Institute te deklare, “Ogmante 
pouvwa depans pou konsomatè yo bon pou biznis yo. Ogmante salè minimòm nan pral 
bay travayè Long Island yo plis lajan kach pou yo depanse ak envesti isit la nan 
kominote nou yo. Ogmantasyon sa nan demann konsomatè a pral gen yon enpak 
enpòtan sou biznis yo nan Long Island – enkli pa nou yo– se poutèt sa nou sipòte 
ogmantasyon salè minimòm nan a $10.50 pa èdtan.” 
 
Anne Shybunko-Moore, Prezidan ak Pwopriyetè GSE Dynamics te deklare, 
“Pwopozisyon Gouvènè Cuomo sipòte yon modèl pwouve ke ogmante salè minimòm 
nan pral ogmante revni mwayen rejyon an, sa ki pral alò kreye yon ekonomi ki pi fò nan 
tout kominote nou yo. Nou dwe envesti nan bon bagay nan fason pou reyisi nan biznis, 
e envesti nan Nouyòkè yo kap travay san pran souf sanble bon chwa pou fanmi ak pou 
biznis nou yo.” 
 
Alan Steinger, Prezidan ak Direktè Kreyatif Top Hat Image Wear te deklare, “Kòm yon 
pwopriyete biznis, Mwen ka di avèk konfyans ke ogmante salè minimòm nan pap afekte 
biznis mwen an, e okontrè, mwen kontan osijè ogmantasyon ki pwopoze a. Li vle di plis 
lajan pral koule nan kominote sa e plis kliyan pral vin achte pwodui mwen yo. Li vle di 
amelyore kalite lavi pou moun nou renmen yo. Mwen vle wè ekonomi lokal mwen an 
fleri, e asire ke moun yo gen lajan anplis nan pòch yo se yon bon fason pou fè sa.” 
 
Misha Migdal, Pwopriyetè Supreme Screw Products, Inc. te deklare, “Ogmante salè 
minimòm se yon envestisman enpòtan pou biznis ak kominote yo nan Long Island. Plis 
pase 200,000 travayè nan Long Island ta benefisye dirèkteman de yon ogmantasyon 
nan salè minimòm nan, e yo ta genyen plis pase $382 milyon pou depanse ak re-
envesti nan kominote lokal yo. Ogmante pouvwa dacha ranfòse ekonomi an– se poutèt 
sa ogmante salè minimòm nan bon pou biznis yo.” 
 
Jamie Moore, Prezidan ADDAPT te deklare, “Endistri Ayewo-spasyal & Defans fyè pou l 
bay pwodui a valè ajoute pou defans, transpòtasyon, eksplorasyon ak bezwen imanitè. 
Endistri a kontinye pou l yon tradisyon long pou peye salè elve pou pèfòmans 
eksepsyonèl. Teni kont de yon bezwen mendèv fò, angaje ak dirab, mwen sipòte 
pwopozisyon Gouvènè Cuomo pou ogmante salè minimòm nan pou ede 1.2 milyon 
Nouyòkè yo.” 
 
Hudson Valley 
 
Robin Douglas, Fondatè, Prezidan ak PDG Chanm Komès Afriken Ameriken Konte 
Westchester ak Rockland Counties, Inc. te deklare, “Kominote Biznis Afriken Ameriken 
an rekonèt ke anpil fanmi konte sou revni yon travay ki peye salè minimòm pou reponn 
a bezwen yo. Pwopozisyon Gouvènè Cuomo a pou yon ogmantasyon nan salè 

minimòm lan pral leve nivo lavi pou travayè yo, redwi povrete, epi asire ke manm yo ki 
pi vilnerab nan mendèv la ka kontribye a ekonomi an. Sa a se yon plan biznis, anplwayè 
ak tout Nouyòkè yo ta dwe sipòte.” 
 
Wiley Harrison, Prezidan Business for Your Business, LLC te deklare, “Yon moun kap 
touche salè minimòm aktyèl la ap touche apeprè $18,200 pa ane e li espere itilize sa 
pou kouvri depans lojman, swen timoun, transpòtasyon, sèvis piblik ak manje. Ogmante 
salè minimòm nan pral rann lavi yo yon ti jan pi fasil ansanm avèk yon efè pozitif sou 
ekonomi lokal la. Moun ki touche salè yo gen plis chans pou depanse revni adisyonèl la 
olye ke yo ekonomize oswa envesti l. Mwen aplodi Gouvènè Cuomo pou pwopozisyon 
sa a e mwen ankouraje lòt patnè biznis yo pou sipòte efò sa a.” 
 
Lucinda Poindexter, Direktè Egzekitif Hudson Valley ReThink Local te deklare, 
“Ogmante salè minimòm lan pral ede redwi povrete, amelyore pèspektiv biznis lokal yo 
epi bay ekonomi rejyonal yo yon ranfòsman ki pi nesesè. Nan Hudson Valley, travayè 
yo pral gen yon total plis pase $271 milyon dola adisyonèl nan pòch yo pou depanse 
nan tout biznis lokal nou yo. Mwen sipòte ogamntasyon salè minimòm New York' a 
$10.50 nan tout eta.” 
 
James W. Taylor, Jr., Prezidan ak PDG Taylor Biomass Energy, LLC te deklare, 
“Biznis– ak kominote Hudson Valley tankou yonsèl – kanpe pou l grandman benefisye 
pa yon ogmantasyon nan salè minimòm. Plis pase 143,000 travayè isit la ta benefisye 
dirèkteman de yon ogmantasyon nan salè minimòm, e yo ta genyen plis pase $271 
milyon pou depanse nan plis atik ak sèvis. Ogmante pouvwa dacha ranfòse ekonomi 
an– se poutèt sa ogmante salè minimòm nan bon pou biznis yo nan Hudson Valley.” 
 
Gregorio Luciano, Prezidan ak PDG Dominican Magic te deklare, “Lè moun yo gen plis 
lajan nan pòch yo, yo envesti plis nan kominote yo epi depanse l nan biznis lokal yo. 
Mwen sipòte plan Gouvènè a pou ogmante salè minimòm nan New York a $10.50 nan 
tout eta ak $11.50 nan Vil New York – kote 1.3 milyon travayè pral touche plis lajan pou 
depanse epi envesti nan kominote yo toupatou nan eta, enkli isit la nan Westchester.” 
 
William Mascetta, Prezidan Transit Construction Corp. te deklare, “Kontinye kwasans 
ekonomik nan pati nò New York enpòtan pou siksè biznis nou yo. Se poutèt sa ogmante 
salè minimòm enpòtan anpil; plis moun– yon estimasyon 775,000 travayè kap viv 
andeyò vil New York – pral gen plis lajan nan pòch yo pou depanse nan atik ak sèvis 
lokal nan otè $1.5 milya. Mwen fòtman sipòte pwopozisyon Gouvènè Cuomo pou 
ogmante salè minimòm lan $10.50 nan tout eta ak $11.50 nan Vil New York.” 
 
Elizabeth Fitzgerald, PDG of Sound Associates, Inc. te deklare, “Ogmante salè 
minimòm pou travayè yo pral ede biznis ak kominote yo toupatou nan Hudson Valley la. 
Kòm ogmantasyon salè minimòm nan ap mete lajan nan pòch fanmi kap travay yo, yo 
pral depanse plis lajan nan atik ak sèvis – sa se definisyon ogmantasyon aktivite 
ekonomik. Mwen sipòte pwopozisyon Gouvènè Cuomo pou ogmante salè minimòm nan 
Eta New York de $8.75 a $10.50 ak $11.50 nan Vil New York, kote depans lavi a pi 
elve.” 

